
᭕᭞

ᬳᬓ᭄ᬤᭂᬧ᭄ᬲᬕᬾᬢᬦ᭄ᬢ᭄ᬓ᭞ᬳᬶᬤ᭄ᬯᬕᬸᬂᬭᬳᬶᬫᬸᬜᬶᬦᬾᬫᬦᬶᬲ᭄᭞ᬢᬧᬲᬶᬳᬤᬦᬓᬕᬸᬂ᭞ᬳᭀᬃᬢᬬᬂᬳᬶᬤᬵᬲᬬᬂ᭞ᬤᬤᬶᬫᭂᬦ᭄ᬤᭂᬧ᭄ᬳᬶᬕᬥᬵᬲ᭄ᬩᭂᬗᬾᬓᬳᬸᬲ᭄᭞ᬳᬶᬤ᭄ᬯᬕᬸᬂᬭᬳᬶᬜ᭄ᬫᬓ᭄᭞ᬓᬕᬯᬸᬓ᭄ᬳ᭄ᬬᬓᬢᬶᬕ᭄ᬢᬶᬕ᭄᭟᭚ᬥᬂᬥᬂ᭚ᬦᬄᬮᬯᬸᬢᬂᬲᬸᬩ

ᬢᬶᬕ᭄ᬢᬶᬕ᭄᭞ᬤᬵᬫᬚᬗ᭄ᬓᬵ᭞ᬢ᭄ᬬᬂᬲᬚᬲᬮᬄ᭞ᬚᬮᬦᬂᬕ᭄ᬤᭂᬕ᭄ᬓᬬᬸᬦᬾ᭞ᬲᬓᬬᬸᬦ᭄ᬳᬶᬤᬵᬩᭂᬦ᭄ᬤᬸ᭞ᬢ᭄ᬬᬂᬢ᭄ᬯᬭᬵᬧᬜ᭄ᬚᬂᬲᬳᬶᬭᬶᬂ᭞ᬲᬓᬾᬯᬮᬫᬧᬶᬦᬸᬦᬲ᭄᭞ᬢ᭄ᬬᬂᬳᬦᬓ᭄ᬳᬕᬸᬂ᭞ᬤᬳᭂᬗ᭄ᬲᬧ᭄ᬫᬗᬗ᭄ᬕᭀᬦ᭄ᬧᬜ᭄ᬚᬓ᭄᭞ᬩᬸᬓᬫᬸᬜᬶᬦ᭄ᬢ᭄ᬬᬗᬾᬫᬮᬸᬧᬶᬢᬶᬦ᭄ᬤᬶᬄ᭞ᬭᬢᬸᬳᬶᬮᬶ

ᬗᬗ᭄ᬧᬶᬲᬦ᭄᭟ᬬᬤᬶᬦ᭄ᬢ᭄ᬬᬂᬫᬗ᭄ᬮᬄᬳᬓ᭄ᬢᬶᬢ᭄ᬯᬭᬧᬤ᭞ᬩᬦ᭄ᬢ᭄ᬬᬂᬜᬬᬗᬂᬲᬯᬯᬢ᭄ᬓᬾᬦ᭄ᬳᬸᬭᬶᬧᬾ᭞ᬫᬳᬶᬫᬺᬫ᭄ᬳᬦᬓ᭄ᬳᬕᬸᬂ᭞ᬲᬸᬩᬓᬾᬦᬾᬳ᭄ᬬᬂᬳᭀᬜᬲᬶᬢ᭄ᬲᬶᬢ᭄᭞ᬳᬸᬩᬤᬶᬦ᭄ᬭᬢᬸᬢ᭄ᬬᬂ᭞ᬫᬾᬲᬬᬂᬧᭂᬗ᭄ᬓᬸᬂ᭞ᬫᬲᬶᬄᬳ᭄ᬦᬸᬫᬫᬾᬦ᭄ᬢᭀᬲᬂ᭞ᬤᬤ᭄ᬬᬜᬵ᭞ᬫᭂᬦ᭄ᬤᭂᬧ᭄ᬫᬲᬳᬸ

ᬩᬦ᭄ᬮᬶᬂ᭞ᬩᬳᬦ᭄ᬕ᭄ᬤᭂᬕᬾᬯ᭄ᬓᬲ᭄᭟ᬮᬯᬸᬢ᭄ᬓᬚᬔ᭄ᬬᬓᬲᬗ᭄ᬓᬶᬮ᭄᭞ᬓᬧ᭄ᬤᭂᬫᬂ᭞ᬦᬸᬚᭂᬦ᭄ᬤᬸᬮ᭄ᬧᬲᬚᬵ᭞ᬗᬺᬤᬶᬓ᭄ᬳ᭄ᬬᬤᬶᬧ᭄ᬤᭂᬫᬦᬾ᭞ᬫᬦᬸᬗ᭄ᬓᬲᬂᬫᬲᬯᬸᬢ᭄᭞ᬤᬵᬚ᭄ᬯᬭᬶᬫᬲ᭄ᬯᬂᬫᬸᬜᬶ᭞ᬳᬯᬓ᭄ᬫᬸᬮᬵᬧᬢᬫ᭄ᬧᬕ᭄᭞ᬩᭀᬩᬤ᭄ᬜᬾᬦ᭄ᬫᬗᬸᬢ᭄ᬲᬧ᭄ᬢᬓᭀᬗᬓᬸᬜᬬ

ᬗᬂ᭞ᬓ᭄ᬫᬵᬲᬸᬩ᭞ᬫᬓᬳᬤᬫᭂᬦ᭄ᬢᬲ᭄ᬫᬳᬶ᭞ᬗ᭄ᬮᬶᬂᬲᬫ᭄ᬩᬶᬮ᭄ᬦᬸᬮᬸᬤᬂ᭟ᬳᬶᬤ᭄ᬯᬕᬸᬂᬭᬳᬶᬩᬄᬗᬺᬋᬫᬶᬄᬗᬸᬲᬧᬸᬲᬧ᭄᭞ᬫᬦᬶᬲ᭄ᬫᬫ᭄ᬮᬤ᭄ᬧ᭄ᬭᬡᬵ᭞ᬫᭂᬫ᭄ᬩᬄᬕᬸᬮᬵᬧᬗ᭄ᬭᬸᬫ᭄ᬭᬸᬫᬾ᭞ᬰᬺᬗ᭄ᬕᬭᬫᬸᬮᬸᬄᬋᬫ᭄ᬧᬸᬄ᭞ᬜᬦ᭄ᬤᬂᬫᬭᬶᬫᬹᬃᬡ᭄ᬦᬬᬂᬲ᭄ᬤᬶᬄ᭞ᬦᬳᬾᬓᬾᬢᭀᬳᬸᬘᬧᬂ᭞ᬫᬦᬶᬤᬯᬸᬄᬢ᭄ᬮᬸ᭞ᬫ

ᬭᬩᬗᬸᬦ᭄ᬫᬓᬵᬤᬤ᭄ᬯ᭞ᬓᬸᬫᬘᬦ᭄ᬤᬵ᭞ᬢ᭄ᬯᬭᬵᬤ᭄ᬤᬵᬕᬦ᭄ᬢᬲ᭄ᬫᬕ᭄ᬤᬶ᭞ᬲᭀᬢᬦᬶᬂᬳᬦᬓ᭄ᬲᬬᬂ᭟᭚ᬧᬗ᭄ᬓᬸᬃ᭚ᬳᬓᬾᬢᭀᬳ᭄ᬮᬾᬦ᭄ᬳᬸᬘᬧᬂ᭞ᬳᬶᬤ᭄ᬯᬕᬸᬂᬮᬦᬂᬩ᭄ᬯᬶᬦ᭄ᬩᬮᬶᬓᬶᬦ᭄᭞ᬤᬶᬢᬸᬤᬶᬫᬵᬥᬸᬭᬦ᭄ᬤᬳᬸᬄ᭞ᬳᬶᬗᬢ᭄ᬓᬾᬦᬶᬂᬳᬯᬓ᭄᭞ᬤᬤᬶᬚ᭄ᬜ᭄ᬕᬄᬩᬳᬦᬾᬫᬦ᭄ᬤᬤᬶᬋᬥᬸ

ᬢ᭄᭞ᬚᬦᬶᬧᬂᬧᬶᬲᬜᬓᬭ᭄ᬯᬦ᭄᭞ᬬᬾᬦ᭄ᬢᬸᬭᬵᬗᬸᬶᬱᬶᬤ᭄ᬥᬵᬲᬸᬳᬸᬤᬶᬦ᭄᭟ᬮᬳᬸᬢ᭄ᬗᭂᬲᬾᬗᬶᬦ᭄ᬢᬶᬤ᭄ᬕᬕ᭄᭞ᬲᬕᬾᬢ᭄ᬢ᭄ᬓᬜᬸᬫ᭄ᬩᬄᬳᬢᬸᬭᬾᬫᬦᬶᬲ᭄᭞ᬧᬸᬦᬧᬶᬭᬢᬸᬤᬾᬯᬕᬸᬂ᭞ᬢᬶᬢ᭄ᬬᬂᬢᭂᬫ᭄ᬩᬾᬓᬲᬾᬗᬦ᭄᭞ᬤᬤ᭄ᬬᬜᬩᬯᬓ᭄ᬧᬲᬯᬸᬢᬾᬢᬸᬮᬸᬂ᭞ᬮᬯᬸ

ᬢ᭄ᬫᬦᬸᬢᬸᬭᬂᬓᬦ᭄ᬤᬵ᭞ᬓ᭄ᬤᬾᬓ᭄ᬳᬶᬤ᭄ᬕᬕ᭄ᬜᬯᬸᬢᬶᬦ᭄᭟ᬭᬵᬢᬸᬫ᭄ᬦᭂᬂᬲᬸᬓᬢ᭄ᬩᬾᬩᬲ᭄᭞ᬦᬄᬬᬾᬦ᭄ᬓᬾᬢᭀᬤ᭄ᬕᬕ᭄ᬚᬦᬶᬲᬸᬩᬳᬮᬶᬄ᭞ᬫᬧᬫᬶᬢ᭄ᬜᬸᬫ᭄ᬩᬄᬫᬳᬢᬸᬃ᭞ᬦᬦ᭄ᬤᬶᬂᬓᬳ᭄ᬫᬲ᭄ᬧ᭄ᬭᬥᬫ᭄᭞ᬓᬤᬧ᭄ᬢᬂᬳᬶᬕᬥᬬᬵᬫᬭᬩᬍᬦ᭄᭞ᬜᬼᬕ᭄ᬗᬯᬸᬓᬶᬦ᭄ᬧᬋ

